№ 1 сұрақ
Техникалық өзіндік ерекшеліктің (ТӨЕ) 1.1. тармағында жеке тұлғалардан ПШ жинау/қабылдау кезінде бір жеке тұлғадан қабылданатын қалдықтардың саны жылына 16 данадан аспауы тиіс және ІГШ және АІГШ қоспағанда, ПШ жинауды орындаушы өз бетінше жүзеге асыруы тиіс екені көрсетілген.
      Жеке тұлғаларға лимит не үшін белгіленгені біз үшін түсініксіз? Ел аумағын иесіз ескі шиналардан тазартып және оларды қайта өңдеуші кәсіпорынға тапсырып, халықтың табыс алу үшін әрекет жасауының несі дұрыс емес. Жеке тұлғалар салықтардан жасырынбайды, шиналарды тапсырған кезде құжаттарын көрсетеді.
      ПШ жинауды тек өз бетінше жүзеге асыру талабы көптеген, тұрақты түрде жұмыс істемейтін жекеше өндірістік кәсіпорындарды, авто шаруашылықтар мен көлік құралдарының иелерін қамту мүмкінсіздігінің себебі бойынша іске асырылмайды, Экология департаменті мен қалалық және аудандық әкімдіктерге көп мәрте жүгінгенге қарамастан, олар ҚР СТ «Қалдықтар. Автокөлік шиналары. Жұмыс істеу кезіндегі қауіпсіздік талаптары» стандартының талаптарын жазасыз бұзуды жалғастыруда.

№ 1 сұраққа жауап
2020-2022 жылдарда шиналардың (пайдаланылған шиналар) тұтынушылық қасиеттері жойылғаннан кейін пайда болатын қалдықтарды жинауды, тасымалдауды, қайта өңдеуді, залалсыздандыруды, пайдалануды және (немесе) кәдеге жаратуды ұйымдастыру бойынша көрсетілетін қызметтерді сатып алу жөніндегі техникалық өзіндік ерекшеліктің (бұдан әрі – Техникалық өзіндік ерекшелік) талаптарына сәйкес ірі габаритті шиналарды және аса ірі габаритті шиналарды қоспағанда, пайдаланылған шиналарды жинауды және қайта өңдеуді орындаушы өз бетінше жүзеге асыруы тиіс.
Осыған байланысты бұл шектеу пайдаланылған шиналарды жинауды кәсіпкерлік қызмет ретінде, яғни бірлесіп орындаушылар ретінде жүзеге асыратын жеке тұлғаларды тарту қаупін болдырмау мақсатында белгіленген, бұл Техникалық өзіндік ерекшеліктің жоғарыда көрсетілген талабына қайшы келеді.
Одан басқа, мұндай тәсіл тұрмыстық мақсатта пайдаланылған, тозған шиналарды жинаумен халықты барынша қамтуға мүмкіндік береді, бұл назарды коммерциялық негізден әлеуметтік негізге аударады.
№ 2 сұрақ
ТӨЕ 2.2. тармағында жазылған ПШ қалдықсыз кәдеге жарату процесінде алынатын пиролиз отынының ҚР ұлттық стандарттарының талаптарына сәйкестігін растайтын құжаттарды ұсыну туралы талап түсініксіз. 
       Пиролиз отыны – ҚР-да жаңа өнім. Оған ұлттық стандарт жоқ, ал ұлттық стандарттарды әзірлеу және бекіту процесі ұзақ болады. Қолданыстағы МЕМСТ 10585-2013 «Мұнай отыны. Мазут» ұлттық стандарты бойынша шығарылатын, барынша жақын өнім М-100 мазут сипаттамаларына пиролиз отыны бастапқы шикізаттың айырмашылықтары мен тұрақсыздығына орай сәйкес келуі мүмкін емес.
       МЕМСТ-та талап етілетін М-100-ге ПШ-ты пиролиз қондырғысына бір жүктеуден алынған пиролиз отынының әрбір партиясы сынауларының мерзімділігі де мүмкін емес, себебі бұл бес қабылдау-тапсыру сынауы – күн сайын, үш мерзімді сынау – айына 1 рет және бір мерзімді – тоқсанына 1 рет. 
       Күн сайынғы сынамаларды іріктеу мен НТҚ-ға сәйкес сынаулар өткізу үшін пиролиз отынын өндірушілерге өзінің өндірісінде сынау зертханасын жасауға тура келеді, өйткені жоғарыда көрсетілген сынауларды өткізетін, қалада жалғыз ғана аккредиттелген Шымкент мұнай өңдеу зауытының зертханасы бізден бас тартты. Өз өніміне сынаулар өткізу бойынша жүктемесіне байланысты олар бөгде ұйымдарға қызметтер көрсете алмайды. Меншікті зертхананы жасау, оны жарақтандыру мен әрі қарай аккредиттеу рәсімі бір жылдық жұмыс емес.
№ 2 сұраққа жауап
Техникалық өзіндік ерекшеліктің 2.2. тармақтарының талаптары ұлттық стандарттар пайдалануды, оның ішінде қолданылу аясы ұқсас өндірілетін өнімге (мазут, пеш отыны және т.б.) қолданылатын ұлттық стандарттар пайдалануды шектемейді.

Анықтама үшін: мысалы, бүгінгі күні МЕМСТ 10585-2013 «Мұнай отыны. Мазут», ҚР СТ 2951-2017 «Тұрмыстық пеш отыны. Техникалық шарттар», ҚР СТ ИСО 12156-1-2005 «Дизель отыны» ұлттық стандарттары және басқалары қолданылады.
Жоғарыда жазылғанның негізінде әлеуетті жеткізушіге пайдаланылған шиналарды қайта өңдеу, залалсыздандыру, пайдалану және (немесе) кәдеге жарату процесінде алынатын өндірілетін өнімге талаптар мен сипаттамаларды белгілейтін, соның ішінде қолданылу аясы ұқсас өндірілетін өнімге қолданылатын, өзі қолдануына жоспарлаған ұлттық стандартты ұсыну қажет.

Оператор Сіздің өнім өндірісінің практикасы (пайдаланылған шиналардан отын) мен пиролиз қондырғысына пайдаланылған шиналарды жүктеу мерзімділігі бөлігіндегі ескертулеріңізді назарға алды.
Осыған байланысты өндірілетін өнім партиясын айқындауға қойылатын талапты мынадай редакцияда өзгерту шешімі қабылданды:

«Бір жүк алушыға бір көлік құралы арқылы жөнелтуге арналған және тауарға ілеспе құжатпен ресімделген отын саны партия болып есептеледі.».

№ 3 сұрақ
ТӨЕ 2.1.4. тармағында Тапсырыс беруші ПШ өлшеуге арналған жабдыққа иеленуді міндеттейді, ол Орындаушының меншік құқығында болуы тиіс. Бірақ автомобиль таразылары мен оларды монтаждау құны арзан емес, оларды сатып алу туралы шешім қабылданбас бұрын таразылардың жобалық жүктемесі есептеледі. Өндіріс үшін автомобиль таразылары сатып алынды, филиалдарда өлшеу жалға алынған таразыларда жүргізіледі.
Орындаушы автомобиль таразылары бар жақын орналасқан ұйымнан өлшеу бойынша қызметтерді неге ала алмайтыны түсініксіз? ӨКМ операторына шарт, тексеру сертификаты, бухгалтерлік құжаттар түріндегі талап етілетін құжаттар ұсынылады. 

№ 3 сұраққа жауап
Оператор осы ескертуді де назарға алды және таразы жабдығын жалға алу негізінде пайдалану мүмкіндігін көздеу шешімін қабылдады. Осыған байланысты Техникалық өзіндік ерекшеліктің таразы жабдығының болуы туралы талабы мынадай редакцияда жазылған:
«Пайдаланылған шиналарды өлшеуге арналған жабдық меншік құқығында немесе өзге де заңды негізде болуға тиіс.».
.

№ 4 сұрақ
Материалдық-техникалық базаны жетілдіру бағдарламасын әзірлеуге қойылатын талаптарда қосымша ашылатын қабылдау пункті ПШ қайта өңдеу жүзеге асырылатын қалада орналасуы мүмкін емес деп көрсетілген. 
Нақты біздің қайта өңдеу жөніндегі зауытымыз шиналарды жинау жөніндегі алаңмен бірге қаланың сыртында орналасқандығына орай, әлеуетті жеткізуші қаланың өзінде қабылдау пунктін жасай алады ма екенін түсіндіруіңізді сұраймын.   
Сөзіміздің соңында өткізілетін Тендердің шарттарын әзірлеушіге сұрағымыз бар, жаңа талаптар жарияланбас бұрын олардың шынында қолдануы тұрғысынан іс жүзінде жұмыс істейтін зауыттар өкілдерімен неге талқыланбады? 
Біз ПШ жинау рәсімін және оларды қайта өңдеудің технологиялық процесін жетілдіруге міндетті екенімізді түсінеміз, бірақ талаптар объективті болуға тиіс. 
№ 4 сұраққа жауап
Тозған шиналарды қайта өңдеу және (немесе) кәдеге жарату жөніндегі объектіңіз іс жүзіндегі және заңды мекенжайы бойынша қала шегінде орналасқанын есепке ала отырып, Техникалық өзіндік ерекшеліктің 3-бөліміне сәйкес пайдаланылған шиналарды қабылдау пунктін осы қалада орналастыру мүмкіндігі жоқ.
